
Sveitarfélög innan starfssvæðis SSNE 

 

12. ágúst 2026 

 

Efni: Ósk um tilnefningu fulltrúa í fjölmenningarráð SSNE.  

Samtök sveitarfélaga og atvinnuþróunar á Norðurlandi eystra (SSNE) óska eftir tilnefningu fulltrúa frá 

sveitarfélagi ykkar í fjölmenningarráð SSNE fyrir komandi kjörtímabil. 

Fjölmenningarráð SSNE er samstarfsvettvangur sveitarfélaga á Norðurlandi eystra sem hefur það 

hlutverk að efla samráð, miðla þekkingu og styðja við þróun verkefna sem stuðla að inngildingu og 

virkri samfélagsþátttöku fólks af erlendum uppruna. Á ársþingi SSNE 2021 var samþykkt að stofna 

fjölmenningarráð til að styðja við sveitarfélögin í inngildingu nýbúa. Ráðið vinnur að því að greina 

þarfir, koma á framfæri sjónarmiðum og styðja við aðgerðir sem stuðla að jafnari tækifærum og 

sterkari samfélögum um allt svæðið. 

Á síðustu árum hefur fjölbreytni íbúa á Norðurlandi eystra aukist verulega. Nýir íbúar eru mikilvægur 

hluti af samfélögum okkar, atvinnulífi og framtíðaruppbyggingu svæðisins. Til að samfélögin okkar 

geti vaxið og dafnað er mikilvægt að sveitarfélög leggi markvisst upp úr inngildingu, jöfnum 

tækifærum og virkri þátttöku allra íbúa. Þar gegna sveitarfélög lykilhlutverki, bæði sem 

þjónustuveitendur og sem leiðandi aðilar í samfélagsþróun. 

SSNE vinnur jafnframt að metnaðarfullu áhersluverkefni á sviði inngildingar sem verður unnið í 

samstarfi við Þekkingarnet Þingeyinga. Markmið verkefnisins er að efla þekkingu, samhæfa aðgerðir 

og styðja sveitarfélög, stofnanir og samfélög á svæðinu við að skapa aðstæður þar sem allir íbúar 

geta tekið virkan þátt og notið sömu tækifæra. Fjölmenningarráð verður mikilvægur 

samstarfsvettvangur í þeirri vinnu og mun gegna lykilhlutverki við að tryggja að reynsla, þarfir og 

sjónarmið sveitarfélaganna endurspeglist í áframhaldandi þróun verkefnisins. 

Við hvetjum sveitarfélag ykkar því til að tilnefna fulltrúa sem hefur áhuga á málefnum fjölmenningar, 

inngildingar og samfélagsþróunar og getur tekið virkan þátt í starfi ráðsins. 

Við hlökkum til áframhaldandi samstarfs um að byggja upp öflug, fjölbreytt og inngildandi samfélög 

á Norðurlandi eystra. 

 
Fyrir hönd SSNE, 

